
ngan ajal dan memaen.”

— „Apa zender bawa soerat, ’ko?“

— „Kaga perloe, kaloe ditanja, bilang sadja sabentar sore goea nanti dateng sendiri di roemahnja toean commissaris. Bilang biar terang, ini makanan dan obat boekannja kapitein, tapi Eerste Wijkmeester Tan Tjo Lat jang kirim, sebab kapitein lagi tida ada. Kaloe toean commissaris atawa njonjanja maoe kasih doeit boeat gantiken harganja, loe djangan trima, bilang oeroesannja nanti sama wijkmeester sadja, loe mengarti?”

— „Owe, ’ko.“

Soesoedahnja itoe serean berlaloe Tan Tjo Lat lantes brangkat ka roemah obat Gwa Pa Tong, dimana sienshe Ang Pauw Sian lagi doedoek isep hoentjwe sambil batja satoe kitab hoeroef Tionghoa.

„An-tjhoa sienshe, hosengli, kina-djit eesay?” menegor Tan Tjo Lat sambil bertindak menghamperi.

„Haja, inko Bjik! . . . . tjè, tjè lah!-tjia-hoen! tjia-tèh! soeta lama kaka mampit sini. — Haja, tjia-koe be-say, yo-thiam bosiauw, owe mauw mintah inko Bijk tolong ini tauwhoen padjiak tolon silikit.”

„Brapa sienshe kena?” tanja Tjo Lat.

